
Predstavnici Federalne uprave za geodetske i imovinsko pravne poslove (FGU) boravili su od 15. do 16.
aprila 2024. godine u studijskoj posjeti Zwolle-u u okviru projekta SPATIAL II u organizaciji Agencije
za zemljišnu administraciju i kartografiju Nizozemske (Kadaster).

Na čelu delegacije FGU bila je prof. dr. Slobodanka Ključanin, dok je gospodin Ervin Redžepagić
učestvovao online putem. Tokom posjete, glavne teme razgovora obuhvatile su izradu topografskih karata,
metode prikupljanja i obrade podataka, generalizacije i vizualizacije, te osiguranje kvalitete podataka.

Posjeta je također pružila uvid u najnovije tehnologije i prakse u oblasti aerofotogrametrije, LIDAR
snimanja, 3D modeliranja, umjetne inteligencije i slično. Posebno je istaknuta prednost pružanja podataka
putem javnih web aplikacija i servisa, što olakšava pristup informacijama široj javnosti i krajnjim
korisnicima.

Ova studijska posjeta predstavlja važan korak u jačanju saradnje između Nizozemske i Bosne i
Hercegovine u oblasti geodetske administracije i kartografije, te će doprinijeti unapređenju stručnih
znanja i razmjene iskustava između ove dvije zemlje.

